
Орто мектептерде сапаттуу билим берүү мектепте 

иштеген мугалимдердин иш аракетинен, чыгармачылык дыма-

гынан жана окутуунун ар кандай жаңы жана эски окутуу 

технологиясын өздөштүрүп колдоно билгендигинен түздөн-

түз көз каранды экендиги белгиленген. Бүгүн мектептерде ин-

новациялык ыкмаларды салттуу окутуу менен айкалыштыра 

алуучу мугалимдердин жетишсиздиги көрсөтүлүп, бул боюнча 

ар кандай методикалык жардамдарды берүү менен айкалыш-

тырууга боло турган ыкмалар белгиленген. Бул макалада бир 

нече инновациялык ыкмалардын максатына, өзгөчөлүгүнө кыс-

кача мүнөздөм берилип, алардын башка инновациялык ыкмалар 

жана салттуу окутуу менен айкалыштыруу боюнча көрсөт-

күчүнүн биргелешкен көрүнүшү аныкталып таблица түрүндө 

берилген. Белгилей кете турган нерсе мугалимдердин практи-

касынын негизинде кээ бир инновациялык ыкмалар салттуу 

окутуу менен дагы жана башка инновациялык ыкмалар менен 

дагы жетиштүү деңгээлде айкалышуусу мүмкүн экендиги 

көрсөтүлгөн. 

Негизги сөздөр: инновациялык ыкма, салттууокутуу, окуу-

чу, айкалышуу, концептуалдык карта, ой жүгуртүү, окутуу 

технологиясы, интерактивдүү окутуу 

Отмечено, что качественное образование в средних шко-

лах напрямую зависит от успеваемости учителей, работаю-

щих в школе, творческих способностей и умения овладевать и 

использовать различные новые и старые технологии обучения. 

Сегодня в школах ощущается нехватка учителей, способных 

сочетать инновационные подходы с традиционным обучением 

и с предоставлением различной методической помощи показа-

ны некоторых инновационных методов сочетающих с тради-

ционными. В данной статье дается краткая характеристика 

цели, специфики нескольких инновационных методов, опреде-

ляется их совокупное представление об эффективности в 

сочетании с другими инновационными методами и традицион-

ным обучением, которая приведена в виде таблицы. Следует 

отметить, что на основе педагогической практики было по-

казано, что некоторые инновационные методы могут в дос-

таточной степени сочетаться как с традиционным обуче-

нием, так и с другими инновационными методами. 

Ключевые слова: инновационный подход, традиционное 

обучение, ученик, комбинация, концептуальная карта, рефлек-

сия, технология обучения, интерактивное обучение 

It is noted that high-quality education in secondary schools 

directly depends on the performance of teachers working at the 

schools, creative ambitions and the ability to master and use various 

new and old teaching technologies. Today, there is a shortage of 

teachers in schools who are able to combine innovative approaches 

with traditional teaching, which can be combined with the provision 

of various methodological assistance. This article gives a brief des-

cription of the purpose, the specifics of the several innovative me-

thods, determines their overall performance in combination with 

other innovative methods and traditional training, which is given in 

the form of a table. It should be noted that on the basis of pedago-

gical practice, it was shown that some innovative methods can be 

sufficiently combined with both traditional teaching and other inno-

vative methods. 

Key words: innovative approach, traditional learning, stu-

dent, combination, conceptual map, reflection, learning technology, 

interactive learning. 

Мугалимдердин кесипкөйлүгүнөн башкача айт-

канда компетенттүүлүгүнөн жана жоопкерчилигинен 

өлкөбүздүн келечеги көз каранды болушу мүмкүн. 

Анткени балдарыбызга кандай билим берсек, мамле-

кетибиз ошондой деңгээлде өнүгүүдө болору көп эле 

айтылып жүрөт. Бекеринен Израил мамлекетинин 

премьер-министри Голда Меир өнүккөн өлкөнү ку-

рууда төмөнкү 3 адистикте иштеген адамдар кадыр-

дуу, сый-урматтуу жана эң жогорку маяна алуусу ке-

рек деп белгилеген эмес. Алар: мугалимдер, медицина 

кызматкерлери жана мекенди коргоочу аскерлер. 

Ал эми билим берүүнү жакшыртуу башкача айт-

канда сапаттуу билим берүү мугалимдердин иш ара-

кетинен, чыгармачылык дымагынан жана окутуунун 

ар кандай жаңы жана эски окутуу технологиясын өз-

дөштүрүп колдоно билгендигинен түздөн-түз көз ка-

ранды деп айтсак жаңылышпаган болобуз. Бул маселе 

боюнча айтылган пикирибиздин мектепте кан-чалык 

деңгээлде орун алып жатканын билүү үчүн бүгүнкү 

күндө мектеп мугалимдеринин мектептерде колдону-

луучу инновациялык ыкмаларды окутуунун салттуу 

ыкмалары менен айкалыштыруу маселесине муга-

лимдердин иш аракеттерине сурамжылоонун неги-

зинде анализ берилген [1]. Мында, инновациялык ык-

маларды салттуу окутууга айкалыштырууга болот деп 

ишенимдүү айта алгандар 30 пайызды гана түзгөн. 

Бул мугалимдердин суроого жооп берүүдөгү маалы-

маты. Конкреттүү кайсы ыкмалар жөнүндө сөз кыл-

ганда бул көрсөткүчтүн өтө төмөн экендиги көрүндү. 

Мындан биз мугалимдердин инновациялык ыкмалар 

менен көп тааныштыгы жок экендигине жана аларды 

көп өздөштүрбөгөнүнө ынандык. Демек бул боюнча 

ар кандай методикалык жардамдарды берүү менен 

аларга айкалыштуруга боло турганын далилдөө за-

рылдыгы көрүндү. Айкалышуу дегенди инновация-

лык ыкмалардын башка инновациялык ыкмалар же 

салттуу окутуу менен биргеликте колдонуу мүмкүн-

чүлүгү катары түшүнүүгө болот. Андан кийинки иш 

багытыбызда иннновациялык ыкмалар тууралуу маа-

лыматтарды анализдөө керек экендиги жөнүндө ой-

пикир жаралды.  

Биз мезгилдүү чыгуучу илимий-методикалык 

журналдарга чыккан жана мектеп мугалимдерине 

карата даярдалган колдонуу сунуштамаларындагы 

көптөгөн инновациялык ыкмаларды карап чыгып, 

алардын жакшы жана кемчилдиктүү жактарына ана-

лиз жүргүзүп жана алардын арасында кайсы ыкмалар 

салттуу ыкмалар менен айкалышуу ыңгайын изилдеп 

келебиз. Анын негизинде мындан мурунку илимий 

макалада төмөнкү аталыштагы инновациялык ыкма-

лардын:  «Жеке окуучу мугалим», «Бир темалык 

старттык экспермент», «Билем, билбейм жана 

билдим», «Үчтүк мозаика», «Стартык эксперимент», 

«Инсерт» жана «Класстер» ыкмаларынын бири-бири 

менен жана салттуу ыкмалар менен айкалышуу масе-

лесин баяндаганбыз [2]. 

Биз бул макалада дагы бир нече ыкмаларга мү-

нөздөмө берип, алардын бири-бири менен жана салт-

туу ыкмалар менен айкалышуу маселесин чагылдыр-

дык. Каралган ыкмалардын аталыштары: «Суроо 

менен окутуу ыкмасы», «Кызматташтыкта биргеле-

шип окуу ыкмасы», «Венндин диаграммасы»,  «Кон-

цептуалдык карта жана таблица», «ПАМО ыкмасы», 

«Галерея ыкмасы», «Дискуссия жана семинар ыкма-

сы», «Өз көз карашыңды ээле же ой-пикир шкаласы» 

жана «Акыл чабуулу же акыл таймашы». Бул ыкма-

ларга кыскача мүнөздөмө бере кетели. 

Суроо менен окутуу ыкмасы. Суроолордун 

аркасы менен адам белгисиздикке карай көпүрө салат. 

Мындай белгисиздик өзүнө тартышы же кооптонду-

рушу мүмкүн. «Суроо» деген сөздүн келип чыгышы-

нын өзү эле айткандай белгисиздиктин кырдаалын-

дагы иликтөөчүлүк аракети. Ал эми белгисиздик бол-

со тезинен өзгөрүп жаткан азыркы дүйнөнүн ажыра-

гыс мүнөздүү белгиси болгондуктан, окуучулардын 

суроо бере билүү жөндөмүн өнүктүрүү эң орчундуу 

маселелерди бири болуп саналат.  

Суроо менен окутуу окуучуларды талаш-тар-

тышка, баарлашууга, логикалык ой жүгүртүүгө ба-

гыттай алат. Бул методдун негизги өзөк жолу болуп 

суроо-жооптун негизинде түзүлгөн логикалык ой жү-

гүртүү менен маселени чечүүнү үйрөтүү болуп сана-

лат [3]. Мындай окутуунун максаты адамдын өздүк 

дүйнө таануусунда, анын өзүндө бар экени билинбей, 

чөгүп жаткан билим потенциалынын жаралышына 

алып келүү болуп саналат. 

Суроо менен окутуу салттуу ыкмада дагы инно-

вациялык ыкмада дагы кеңири колдонулат. Бул суроо 

менен окутуунун салттуу окутуудагы суроо берүүдөн 

айырмасы салттуу окутууда уйрөнүлүүчү материалды 

мугалим окуучуларга берүү менен аны кандай өздөш-

түргөнүн суроо менен текшерип алат. Ал эми суроо 

менен инновациялык окутууда жаңы материалдын 

өзүн суроо жолу менен таанытып чындыкты окуучу-

лардын өзүнө таптыруу болуп саналат. Ошондуктан 

суроо менен окутууну салттуу окутуу менен айка-

лыштырса дагы болот жана өз алдынча колдонсо дагы 

болот. Ошондой эле суроо менен окутуу инновация-

лык окутууда да ийгиликтүү колдонууга болот деген 

ойдобуз.  

Кызматташтыкта биргелешип окуу ыкмасы. 

Союздун убагында физиканы окутуунун мыкты мето-

дисттердин катарында Шаталов В.Ф. белгилүү болгон 

[4]. Ал окуучулардын чыгармачылык ой жүгүртүүсүн 

өнүктүрүүгө багытталган ачык перспективалар прин-

цибин тапкан. Мугалимге окуу матералын жөнөкөй 

түшүндүрүүгө, окуучулардын жеңил кабыл алуусуна, 

эсинде бекем сактап калуусуна ыңгайлуу шарттарды 

вербалдуу графикалык формада чагылдырган автор-

дук окуу куралын түзгөн. Традициялуу үйгө тапшыр-

манын ордуна окуучулар кеңири мазмундагы, перс-

пективалуу тапшырма-кеңештери менен кошо берген. 

Алардын көлөмдөрү жана татаалдыгы окутуунун 

этаптарына жана окуучулардын жөндөмдөрүнө жара-

ша вариацияланып турат. Окуучулардын өз билимде-

рин өз ара текшерүүнүн оригиналдуу формасын су-

нуш кылган. Мында татаал маселелерди чыгарууга 

жана натыйжалуу чыгармачыл ой жүгүртүүгө көбү-

рөөк убакыт бөлгөн. Окуучулардын биргелешкен ара-

кетине өзгөчө көңүл бөлүнөт. Ар бир окуучу бир эле 

убакта үйрөнүүчү жана текшерүүчү функцияларды 

аткарууга көнүгүшкөн. Адат боюнча жүргүзүлүүчү 

экзамендер «группалык текшерүү барактары» менен 

алмаштырылган. Релелик деп аталган мындай ыкма 

окуучулардын бардык тапшырмаларды өз алдынча 

аткаруусун, бардык аракеттерин эсепке алат жана аны 

обьективдүү баалоого шарт түзүлөрүн көрсөткөн. 

Окуучулардын окуу иштери көбүнчө дидактикалык 

оюн формасында өткөрүү практикаланып Шаталов-

дун эмгегинде жаңыча биргелешкен кызматташтыкта 

окутуунун башаты, угуту өнүп чыккан. Мисалы айт-

сак, биргелешип окутуу, окуучуларга эркиндик берүү, 

бири бирин окутуу, топто, кичи топто иштөө, бири 

бирин баалоо жана дидактикалык оюндар менен сабак 

өтүү формалары. 

Кызматташтыкта окутуунун башкы идеясы – жөн 

гана бир нерсени чогуу аткаруу эмес, биргеликте окуу! 

«Сен жалгыз эмессиң, сенин жодошторуң бар, алардан 

сен түшүндөгөндөрүндү сурай аласың, тапшырмалар-

ды алар менен акылдашып чече аласың. Сенин ийги-

лигиңден топтун ийгилиги көз каранды болот ошон-

дуктан жалгыз өзүң үчүн  гана эмес топтун дагы жооп-

керчилиги ар бирибиздин мойнубузда» – деген чакы-

рык жатат. Кызматташтыкта биргелешип окутуу ин-

терактивдүү окутуунун универсалдуу рычагы - деп 

түшүнсөк болот. Анткени интерактивдүүлүк өзү 

биргелешүүнү билдирет. Аны орто мектептерде, орто 

кесиптик билим берүүдө жана жогорку окуу жай-

ларында дагы кеңири колдонуу мүкүнчүлүктөрү бар. 

Венндин диаграммасы. Бул ыкманы колдонуу 

максаты окуучулардын ой жүгүртүү жөндөмдүүлүк-

төрүн өнүктүрүүнүн негизинде окулуп жаткан обьек-

тердин окшош жанан айырмачылык жактарын даана-

лап ачып берүү менен эсине сактап калууну жак-

шыртууну көздөйт. Диагностикалык баалоодо, жаңы 

темада жана андан кийин сабакты жыйынтыктоодо 

жана өтүлгөн сабактын материалын суроодо дагы 

колдонсо болот. 

Концептуалдык карта жана таблица. Кон-

цепция деген бул – кандайдыр бир нерсе боюнча кѳз 

караштардын системасы. Концептуалдык карта - бул 

окуучунун алган билимин системалаштыруу менен 

кыскача, так  графикалык же схема түрүндө берилүү-

чү куралдык ыкма. 

Сабактарда концептуалдык карталарды колдо-

нуунун максаты-окуучулардын окуп билген маалыма-

тынын негизинде концептуалдык карталарды толту-

руу аркылуу өз идеяларын системалаштырууга үйрө-

түү. Концептуалдык карта, окуучуларга кандайдыр 

бир чыгармачыл долбоордун акыл чабуулунан кийин 

ойлоруңузду жана жакшы идеяларыңызды уюшту-

рууга жардам берет. Концептуалдык карталар бул эң 

сонун визуалдык жардам, анткени алар бири-бири ме-

нен канчалык жалпы тема жана процесстер менен 

байланыштуу экендигин көрүүгө мүмкүнчүлүк берет.  

Бул ыкма окуучулардын алган билиминдеги 

объектерди изилдѳѳдѳ, алардын бири биринен айыр-

мачылык белгилерин табуу жана талдоо же анализдѳѳ 

менен жалпылаган маалыматты таблица түрүндѳ 

берүүчү курал. Кандайдыр проблеманы анализдөө 

үчүн концептуалдык таблица түзүлөт.  

ПАМО ыкмасы. ПАМО-формуласын табигый 

математикалык тарамдын бири болгон физикада кол-

донууга ыңгайлуу болот. Анткени окуучулар физи-

кага тиешелүү темалардагы суроого жооп берүүдө, 

сөзүн баштап айтып келип тизмектүү сөз учугун улай 

албай туруп калган учурлар көп кездешет. Ошондо 

ПАМО формуласын колдонуп адегенде өз пикирин 

(П-пикир) айтып, ага тиешелүү аргументти (А-аргу-

менттик себеб) айтуу менен пикиринин себебин 

негиздеп, анан бышыктоо үчүн өзүнүн турмуштан же 

техникадан билген жана уккан далилин, мисалын (М-

мисал) келтирип, анан ошондуктан (О-орду) мындай 

болот – деп анын негизинде жыйынтык чыгарса жооп 

далилдүү түшүнүктүү жана жеткиликтүү болмок. 

Мына ушул мааниде ПАМО формуласын проблема-

лык суроого жооп берүүнүн ийгиликтүү схемасы ка-

тары кабыл алган туура болот.  

Галерея ыкмасы. Окутууда катарынан чубалып 

жайгашылган окуу маалыматтарын топтоп жыйнап 

алуу менен иргелештирүү маанисинде колдоно турган 

ыкма деп түшүнсө болот. Галерея методу кичи топ-

тордо иштөөдө бир канча суроолорду бир заматта 

талкууга алууга мүмкүндүк бериши мүмкүн. Ар бир 

окуучуда катылып жаткан окуу идеяларын суруп чы-

гып топтоп алууу процесси менен коштолот. Мында 

топтук талкуунун ар бир катышуучусу талкууга каты-

шып, бардык каралып жаткан суроолорду талкуулоо-

до өз салымын кошо алат. Галерея ыкмасынын эле-

менттери мурда салттуу окутууда деле колдонулуп 

келген. Галерея ыкмасынын максаты  окуучуларды 

активдештирүү менен тигил же бул окуяга ар бир 

окуучунун өз көз карашында чагылдыруу менен би-

ринчи тапшырманы аткарып жаткан окуучунун иши-

не жардамдашуу менен тилектештигин билдирүү. Бул 

ыкманын колдонуу ийгилиги класстагы окуучулар-

дын өз ара позитивдүү мамилесинен, окучулардын ак-

тивдүүлүгүнөн жана алардын интелектисинен көз 

каранды болот. Галареяны колдонуу өтүлгөн теманы 

суроо учурунда, жаңы теманын алдында диагностика 

керек болгон учурда жана өз алдынча кандайдыр ма-

териалды өздөштүрүү учурунда колдонсо болот. 

Демек бул ыкманы салттуу окутууда же өз алдынча 

окуучулардын жардамы менен жаңы теманы өтүүдө 

колдонууга болот. 

Дискуссия же диспут ыкмасы. Бул ыкмасынын 

максаты проблемалык тематиканы көпчүлүк окуу-

чулардын катышусу менен алардын ойлорунун кагы-

лышуусунда, айкалышуусунда натыйжалуу чечүү же 

чечимге келүү. Окуучулардын чыгармачылыгына 

угут таштоо, сын-сыпаттоого үйрөтүү. Мындагы не-

гизги маселе – бул дискуссияга катышуучулардын 

талкуу маселесине карата түрдүү-түркүн көз караш-

тарын аныктоо ага ар тараптуу анализ берүү.  

Диспут атайын даярдалган аудиторияда ачык 

катышуучулардын, окуучулардын алдында жүргүзүл-

гөн талкуу. Физиканы окутууда дискуссиянын диспут 

формасындагы түшүнүгүн колдонуу артыкчылыктуу 

деген ойдобуз. Физикалык диспуттар физиканы оку-

тууда мурдатан эле колдонулуп келе жаткан ыкмалар-

дын бири десек туура эле болот. Диспутту класстан 

тышкары жүргүзүлгөн мерроприятияларда конкурс-

тарда, кечелерде бир бөлүгү катары колдонсо болот. 

Ошондой эле окуучулардын өз алдынча иштөөсүн 

өнүктүрүү үчүн алардын өздөрүн катыштырып диспут 

өткөрүү максатка ылайыктуу. Диспутту өткөрүп туруу 

окуучулардын кызыгуусун жаратат жана чыгарма-

чылык менен иштөөсүн өнүктүрүүчү факторлорго ки-

рет. Ошондой эле табигый илим тарамындагы пред-

меттер үчүн сабакта өтүлбөгөн окуучулардын өз ал-

дынча өздөштүрүүгө ылайык материалдан «баарла-

шуу» талкуусун өткөрүүгө болот. Дискуссияны чама-

луу окуучулардан куралган чакан топтун класстын 

калган окуучуларынын алдында белгилүү бир тема 

боюнча талкуу өткөрүү ыңгайлуу болот. Топтун ичи-

нен бирөөсү топтун жетекчиси болот. 

Өз көз карашыңды ээле же ой-пикир шкаласы.  

Өз көз карашыңды ээле же ой-пикир шкаласы - 

ыкмасы окуучулардын билим алуусунда жаратылыш-

тагы физикалык кубулуштардын, закондордун жана 

физикалык түшүнүктөрдүн физикалык маанисин, 

колдонуусун окуп үйрөнүүдө азбы, көпбү тереңби, 

тайызбы кандайдыр бир көз караштын калыптаны-

шын чагылдырат. Билими бар инсан кандай гана учур 

болбосун турмушта жаратылышта кездешкен окуя-

ларга карата өздүк түшүнүккө ээ болот. Инсанга ба-

гыттап окутууда окуучулардын алган билимине жара-

ша өз көз карашын калыптандыруу белгилүү роль 

ойнойт. Окуяларды, процесстерди талкууга алууда 

чындыкка жакын эки жооптун жарышуусун көрсөтөт. 

Бул ыкманы салттуу жана инновациялык ыкмаларда 

натыйжалуу колдонууга болот. 

Акыл таймашы ыкмасы. Бул – белгилүү бир 

тема же маселе боюнча тез арада ой жүгүртүү, бүтүм 

чыгаруу жана пикир туудуруу максатында колдону-

луучу ыкма. Акыл таймашы (чабуулу) идеяларды иш-

теп чыгууга жана проблемаларды чечүүгө карата 

окуучулардын тобунун өз алдынча тез арада опера-

тивдүү ой жүгүртүүсүнө эсептелген ыкма. Бул көбүн-

чө инновациялык ыкмаларда колдонулат. 

Бул биз карап чыгып анализдеген ыкмалардын 

кыскача мүнөздөмөсү жана салттуу жана инновация-

лык ыкмалар менен айкалыштыруу боюнча көрсөткү-

чүнүн биргелешкен көрүнүшү 1-таблицада берилди. 

1-таблица 

Инновациялык ыкмалардын айкалышуу көрсөткүчү 

№ Ыкманын 

аталышы 

Ыкмалардын функционалдык 

мүнөздөрү 

Айкалышуу өңүтү Өз 

алдынча 

колдонуу 
Салтуу 

окутууга 

Инновациялык окутууга 

1. Суроо менен 

окутуу  

ыкмасы 

Бул методдун негизги өзөк жолу болуп суроо-

жооптун негизинде түзүлгөн логикалык ой жүгүртүү 

менен маселени чечүүнүү үйрөтүү болуп саналат. 

+ + Оюн менен окутууда, 

инсерт, үчтүк мозаика, 

старттык эксперимент 

ж.б. 

+ 

2. Кызматташ-

тыкта бирге-

лешип окуу 

ыкмасы. 

Биргелешип окуу, окуучуларга эркиндик берүү, бири 

бирин окутуу, топто, кичи топто иштөө, бири бирин 

баалоо жана дидактикалык оюндар менен сабак өтүү 

функциясын аткарат. 

+ + Дээрлик бардык 

ыкмалар. 

- 

3. Венндин 

диаграм-

масы 

Окуучулардын ой жүгүртүү жөндөмдүүлүктөрүн 

өнүктүрүүнүн негизинде окулуп жаткан обьектердин 

окшош жана айрымачылык жагын дааналап ачып 

берүү. 

+ + - 

4. Концептуал-

дык карта, 

таблица 

Окуучулардын окуп билген маалыматынын  

негизинде концептуалдык карталарды толтуруу 

аркылуу өз идеяларын системалаштырууга үйрөтүү. 

- + Акыл чабуулу, биргеле-

шип окуу, класстер ж.б. 

+ 

5. ПАМО 

ыкмасы. 

Проблемалык суроого жооп берүүдө тизмектүү  

сөз учугун ийгиликтүү улоонун схемасы катары 

кызмат кылат.  

+ + - 

6. Галерея 

ыкмасы.  

Окутууда тешелүү материалга ар бир окуучунун өз 

көз карашын чагылдыруу менен катарынан чубалып 

жайгашылган керектүү окуу маалыматтарын топтоп 

жыйноо жана иргелештирүү.  

+ + + 

7. Дискуссия 

же диспут 

ыкмасы 

Проблемалык тематикага окуучулардын ойлорунун 

кагылышуусунда, айкалышуусунда натыйжалуу 

чечүү же чечимге келүү. 

- + Суроо менен окутуу 

ж.б. 

+ 

8. Өз көз кара- 

шыңды ээле 

же ой-пикир 

шкаласы 

Окуучулардын турмушта жаратылышта кездешкен 

окуяларга карата алган билимине жараша өз көз 

карашын калыптандыруу.  

+ + - 

9. Акыл чабуу-

лу же акыл 

таймашы. 

Белгилүү бир тема же маселе боюнча тез арада ой 

жүгүртүү, бүтүм чыгаруу жана пикир туудуруу. 

- + - 

